
ՄԱՐԴՈՒ ԻՐԱՎՈՒՆՔՆԵՐԻ ՊԱՇՏՊԱՆԻ ԱՇԽԱՏԱԿԱԶՄԻՆ

ԳՈՒՄԱՐ ՀԱՏԿԱՑՆԵԼՈՒ, «ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2019 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՕՐԵՆՔՈՒՄ ՎԵՐԱԲԱՇԽՈՒՄ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2018 ԹՎԱԿԱՆԻ ԴԵԿՏԵՄԲԵՐԻ 27-Ի № 1515-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ

«Հայաստանի Հանրապետության բյուջետային համակարգի մասին» օրենքի 19-րդ հոդվածի 3-րդ կետին և 23-րդ հոդվածի 3-րդ մասին համապատասխան`  Հայաստանի  Հանրապետության կառավարությունը ո ր ո շ ու մ   է.
1. Տավուշում մարզային ստորաբաժանման ստեղծմամբ պայմանավորված՝ Հայաստանի Հանրապետության 2019 թվականի պետական բյուջեով նախատեսված Հայաստանի Հանրապետության կառավարության պահուստային ֆոնդի հաշվին Մարդու իրավունքների պաշտպանի աշխատակազմին 2019 թվականին հատկացնել 2661.6 հազար դրամ (բյուջետային ծախսերի տնտեսագիտական դասակարգման «Աշխատողների աշխատավարձեր և հավելավճարներ» հոդվածով՝ 844.3 հազար դրամ, «Պարգևատրումներ, դրամական խրախուսումներ և հատուկ վճարներ» հոդվածով՝ 253.3 հազար դրամ և «Վարչական սարքավորումներ» հոդվածով՝ 1564.0 հազար դրամ):
2. «Հայաստանի Հանրապետության 2019 թվականի պետական բյուջեի մասին» օրենքի № 1 հավելվածի № 2 աղյուսակում կատարել վերաբաշխում, № 3 աղյուսակում և Հայաստանի Հանրապետության կառավարության 2018 թվականի դեկտեմբերի 27-ի «Հայաստանի Հանրապետության 2019 թվականի պետական բյուջեի կատարումն ապահովող միջոցառումների մասին» № 1515-Ն որոշման №№ 3, 4, 5, 11, 11.1 և 12 հավելվածներում կատարել փոփոխություններ և լրացումներ`  համաձայն №№ 1, 2, 3, 4, 5 և 6 հավելվածների:
3. Սույն որոշումն ուժի մեջ է մտնում պաշտոնական հրապարակմանը հաջորդող օրվանից:
Հ Ի Մ Ն Ա Վ Ո Ր ՈՒ Մ

ՄԱՐԴՈՒ ԻՐԱՎՈՒՆՔՆԵՐԻ ՊԱՇՏՊԱՆԻ ԱՇԽԱՏԱԿԱԶՄԻՆ

ԳՈՒՄԱՐ ՀԱՏԿԱՑՆԵԼՈՒ, «ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2019 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՕՐԵՆՔՈՒՄ ՎԵՐԱԲԱՇԽՈՒՄ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2018 ԹՎԱԿԱՆԻ ԴԵԿՏԵՄԲԵՐԻ 27-Ի № 1515-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ ՎԵՐԱԲԵՐՅԱԼ
1. Իրավական ակտի ընդունման անհրաժեշտությունը (նպատակը)

«Մարդու իրավունքների պաշտպանի մասին» 2016 թվականի դեկտեմբերի 16-ի ՀՕ-1-Ն սահմանադրական օրենքով Պաշտպանին վերապահվել են նոր գործառույթներ: Այս նոր գործառույթների ու լիազորությունների շնորհիվ զգալիորեն աճեցին Պաշտպանի գործունեության արդյունավետությունը և միջազգային հեղինակությունը: 

Այս օրենսդրական փոփոխություններով պայմանավորված էականորեն աճել է նաև Պաշտպանին ներկայացվող դիմում-բողոքների թիվը։ Վիճակագրական տվյալները վկայում են, որ 2016 թվականին դիմում-բողոքների թիվը կազմել է 5.113, 2017-ին՝ 6.417, իսկ 2018 թվականին այդ ցուցանիշը գրեթե երկու անգամ ավելացել է՝ դառնալով 10.744 դիմումներ ու բողոքներ:

Պաշտպանին ներկայացվող ընդհանուր դիմում-բողոքներին զուգահեռ վերջին տարիներին զգալի աճել է նաև Տավուշի մարզից ՀՀ մարդու իրավունքների պաշտպանին հասցեագրվող դիմում-բողոքների թիվը: Այսպես, համեմատական պատկերը ցույց է տալիս, որ 2016 թվականին դիմում-բողոքների թիվը կազմել է 57, 2017 թվականին հասցեագրված դիմումների ու բողոքների թիվը կազմել է 81, իսկ 2018 թվականին այդ ցուցանիշն ավելի քան երկու անգամ ավելացել է՝ դառնալով 169 դիմում-բողոք: Ինչպես երևում է դիմում-բողոքների աճը կրում է շարունակական բնույթ և 2018 թվականի տվյալները վկայում են դրա շեշտակի աճի մասին: Այս ամենը գործնականում հանգեցնում է աշխատանքի ծավալների էական աճի:
Սույն նախագծի ընդունումը պայմանավորված է նաև փաստահավաք աշխատանքների կատարման և արտահերթ հրապարակային զեկույցների կազմման անհրաժեշտությամբ։ Այս առումով հարկ է նշել, որ միայն 2017-2018 թվականներին Տավուշի սահմանամերձ համայնքներում (Կոթի, Բաղանիս, Վազաշեն, Չինարի, Ոսկեվան, Այգեհովիտ և այլն) իրականացված փաստահավաք աշխատանքների արդյունքում օտար լեզուներով հրապարակվել են մարդու իրավունքների պաշտպանի արտահերթ մի շարք զեկույցներ, որոնք իրենց մեջ ամփոփում են ադրբեջանական զինված ուժերի կողմից թիրախավորված շարունակական կրակոցների վերաբերյալ ձեռք բերված ապացույցները։

Զեկույցները ներկայացվել են նաև միջազգային իրավապաշտպան կառույցներին, Հայաստանի իրավասու պետական մարմիններին ու հասարակական իրավապաշտպան կազմակերպություններին: 
Տավուշի մարզի սահմանամերձ գյուղերում փաստահավաք աշխատանքներ կատարելու համար անհրաժեշտություն է առաջանում աշխատողներ գործուղել Երևանից և (կամ) Գեղարքունիքի մարզային ստորաբաժանումից։ Մինչդեռ, այսպիսի իրավիճակը չի նպաստում աշխատանքների օպերատիվության և արդյունավետության բարձրացմանը։

Ստեղծված իրավիճակում ՀՀ մարդու իրավունքների պաշտպանի աշխատակազմի արդյունավետ գործունեությունն ապահովելու համար անհրաժեշտ է Տավուշում մարզային ստորաբաժանում ստեղծել։

Այդ նպատակի իրականացման համար ընդունվել է ՀՀ վարչապետի 2019 թվականի հուլիսի 9-ի «Հայաստանի Հանրապետության վարչապետի 2018 թվականի հունիսի 11-ի № 706-Ա որոշման մեջ փոփոխություն կատարելու մասին» թիվ 908-Ա որոշումը, որով ՀՀ մարդու իրավունքների պաշտպանի աշխատակազմի հաստիքների թիվն ավելացել է 3-ով:

Սույն նախագծով հատկացվող գումարը նախատեսվում է գրասենյակային կահույք և համակարգչային տեխնիկա ձեռք բերելու և 01.11.2019-31.12.2019թթ. ժամանակահատվածում աշխատավարձերի վճարման համար: 
Ընթացիկ իրավիճակը և խնդիրները

Մարդու իրավունքների և ազատությունների պաշտպանությունը յուրաքանչյուր պետության կարևորագույն ոլորտներից է: Այդ իսկ պատճառով իրավունքների պաշտպանությունը կարող է արդյունավետ լինել միայն այն դեպքում, երբ պետության ներսում գործում է այդ խնդրով զբաղվող մարմինների ու կազմակերպությունների հստակ ու որոշակի համակարգ: 

Ըստ այդմ, Պաշտպանի աշխատակազմում Տավուշի մարզային ստորաբաժանման ստեղծումը կմեծացնի Մարդու իրավունքների պաշտպանի ինստիտուցիոնալ ազդեցությունը երկրի իրավական համակարգում:

3. Նախագծի մշակման գործընթացում ներգրավված ինստիտուտները և անձինք

Իրավական ակտի նախագիծը մշակվել է Հայաստանի Հանրապետության մարդու իրավունքների պաշտպանի աշխատակազմի կողմից:

4. Ակնկալվող արդյունքը

Նախագծի ընդունման դեպքում Տավուշի մարզի և հատկապես մարզի սահմանամերձ համայնքների բնակիչների համար առավել հասանելի և մատչելի կդառնան Մարդու իրավունքների պաշտպանի աշխատակազմի կողմից տրամադրվող ծառայությունները։

ՏԵՂԵԿԱՆՔ

ԳՈՒՄԱՐ ՀԱՏԿԱՑՆԵԼՈՒ, «ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2019 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՕՐԵՆՔՈՒՄ ՎԵՐԱԲԱՇԽՈՒՄ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2018 ԹՎԱԿԱՆԻ ԴԵԿՏԵՄԲԵՐԻ 27-Ի № 1515-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ  ԸՆԴՈՒՆՄԱՆ
 «Հայաստանի Հանրապետության մարդու իրավունքների պաշտպանի աշխատակազմին գումար հատկացնելու, «Հայաստանի Հանրապետության 2019 թվականի պետական բյուջեի մասին» օրենքում և Հայաստանի Հանրապետության կառավարության 2018 թվականի դեկտեմբերի 27-ի № 1515-Ն որոշման մեջ փոփոխություններ և լրացումներ կատարելու մասին» ՀՀ կառավարության որոշման ընդունմամբ այլ իրավական ակտերում փոփոխություններ կատարելու անհրաժեշտություն չկա:
ՏԵՂԵԿԱՆՔ

 «Հայաստանի Հանրապետության մարդու իրավունքների պաշտպանի աշխատակազմին գումար հատկացնելու, «Հայաստանի Հանրապետության 2019 թվականի պետական բյուջեի մասին» օրենքում և Հայաստանի Հանրապետության կառավարության 2018 թվականի դեկտեմբերի 27-ի № 1515-Ն որոշման մեջ փոփոխություններ և լրացումներ կատարելու մասին» ՀՀ կառավարության որոշման ընդունման կապակցությամբ Հայաստանի Հանրապետության պետական կամ տեղական ինքնակառավարման մարմնի բյուջեում եկամուտների և ծախսերի ավելացում կամ նվազեցում չի նախատեսվում:

